
GOUVÈNÈ CUOMO AP AKEYI SESYON EKOUT GWOUP TRAVAY SOU EWOYIN 

NAN STATEN ISLAND 
Gwoup Travay NYS la ap devlope yon plan daksyon konpreyansif pou konbat 

adiksyon ewoyin ak opyòd epi bay Gouvènè a rapò nan dat 1ye Jen 
 

359 vizit lopital, 84 ka lanmò ki gen rapò avèk pwazon dwòg ki asosye avèk 
itilizasyon opyòd nan Staten Island nan 2014; 9,209 vizit lopital, 1,944 ka lanmò ki 
gen rapò avèk pwazon dwòg ki asosye avèk itilizasyon opyòd nan tout eta nan 

2014 
 
 

Gouvènè Andrew M. Cuomo jodia te akeyi yon sesyon sekout Gwoup travay ewoyin 
nan Staten Island, kote preske 200 otorite eli, espesyalis sante, manm kominotè 
ansanm avèk fanmi yo ki te afekte pa adiksyon te konvoke pou diskite sou strateji ak 
solisyon pou konbat epidemi opyòd nan Eta New York. Manm yo nan Gwoup Travay la 
te resevwa temwayaj sou chanjman ki te rekòmande nan lwa, ansanm avèk nouvo 
règleman ak pi bon pratik osijè prevansyon adiksyon ewoyin ak opyòd, tretman ak 
gerizon. Yo pral enkli kòmantè ke yo te resevwa de kominote a pandan sesyon ekout yo 
nan rapò final Gwoup travay la. Gwoup Travay la pral konplete revizyon an epi bay 
Gouvènè a rekòmandasyon yo nan dat 1ye Jen.   
 
“Eta ap pran aksyon agresif pou takle epidemi opyòd epi kenbe Nouyòkè yo ansekirite,” 
Gouvènè Cuomo te deklare. "Ewoyin ak preskripsyon opyòd se menm kalite asasen ki 
pa fè diskriminasyon baze sou ras, klas oswa sèks – e kantite lanmò nan tout eta 
revòltan. Lè nou vwayaje nan kominote ki afekte yo epi tande dirèkteman de Nouyòkè 
yo, nou ka jwenn solisyon entelijan pou konbat kriz sante piblik sa epi ogmante aksè a 
prevansyon, tretman ak sèvis gerizon toupatou nan eta."  
 
Gouvènè Cuomo te lanse Gwoup Travay ewoyin Eta New York nan dat 10 Me, pou 
pote ansanm yon kowalisyon divèsifye espesyalis nan swen sante, règleman sou dwòg, 
edikasyon, defans, paran ansanm avèk Nouyòkè yo nan gerizon. Aktivite jodia make 
katriyèm reyinyon Gwoup Travay la. Anplis de manm, Gwoup Travay NYS la komite a 
te gen ladan Prezidan Awondisman James Oddo, Senatè Eta Andrew Lanza, Manm 
Asanble Michael Cusick, Manm Asanble Linda Rosenthal, Prezidan Sant Aksyon Legal 
Paul Samuels ak PDG Acacia Network Pamela Mattell. Semèn pase, aktivite ekout yo 
te fèt nan Capital District, Central ak Lwès New York. Yap òganize plis sesyon ekout 
toupatou nan eta nan jou kap vini yo.  

“Nou te pran aksyon fonse pou takle kriz sa alavans, toutfwa, pandan semèn ki sot pase 
a, nou te tande ke nou dwe san pitye,” Gouvènè Adjwen Kathy Hochul, Ko-Prezidan 
Gwoup Travay Ewoyin nan te deklare. “Atak nou sou epidemi sa dwe konsistan ak 
san relach. Mwen remèsye tout Nouyòkè yo ki te soti pou pataje eksperyans ak 
spesyalite yo avèk Gwoup travay la, e mwen ankouraje moun sila yo ki gen yon 
pwendevi pou pataje pou vin patisipe nan yon sesyon kap vini oswa pou pataje 
kòmantè yo sou combatheroin.ny.gov. Nou dwe tande tout vwa sou sijè sa, kidonk 
repons nou kapab konplè.” 
 
Pandan dènye deseni ki sot pase a, admisyon pou ewoyin ak preskripsyon pou tretman 
abi opyòd nan New York te ogmante de 40 pousan. Nan Upstate New York ak nan 
Long Island, admisyon pou adiksyon opyòd ak ewoyin te ogmante de 94 ak 117 pusan 
respektivman. Anplis, admisyon pou ewoyin nan pwogram tretman adiksyon OASAS te 
ogmante de 113 pousan ant 2006 ak 2015. Anplis, admisyon pou ewoyin nan pwogram 
tretman adiksyon OASAS te ogmante de 35 pousan ant 2006 ak 2015. 
 
Staten Island:  

• Te genyen 84 lanmò akoz pwazon dwòg nan Staten Island nan 2014. 
• Nan 2014, te genyen 359 vizit lopital entènè ak egzeyate / vizit pasyan ki 

pa entène ki gen rapò avèk opyòd nan Staten Island. 
• Te genyen 3,896 admissyon rezidan Staten Island nan pwogram tretman 

sètifye adiksyon NYS OASAS nan 2015 kote nenpòt opyòd, enkli ewoyin, 
te rapòte kòm premye, dezyèm oswa twazyèm abi dwòg sou admisyon.  

• Te genyen 3,042 admissyon rezidan Staten Island nan pwogram tretman 
sètifye adiksyon NYS OASAS nan 2015 kote nenpòt opyòd, enkli ewoyin, 
te rapòte kòm premye, dezyèm oswa twazyèm abi dwòg sou admisyon.  

 
Depi 2014, Gouvènè Cuomo te mete sou pye yon seri refòm agresif pou konbat 
adiksyon ewoyin ak opyòd, enkli siyati lwa istorik pou konbat ewoyin; elaji pwoteksyon 
asirans pou tretman twoub abi sibstans; ogmante aksè ak amelyore kapasite tretman 
nan eta, enkli yon gwo ekspansyon nan sèvis tretman opyòd; mete sou pye nouvo sèvis 
elaji pou rekiperasyon ansanm avèk sa ki te la deja; epi lanse yon kanpay 
sansibilizasyon piblik ak prevansyon pou enfòme Nouyòkè yo sou danje ki genyen nan 
itilizasyon opyòd. 
 
Nan mwa Mas, nouvo règleman te antre anvigè ki egzije pou yo transmèt tout 
preskripsyon yo elektwonikman apati preskriptè a pou rive dirèkteman nan famasi a. 
Aksyon sa fè pati nan lwa konplè New York I-STOP, ki te premye sou pye nan 2012, ki 
fèt pou redwi nan abi medikaman preskripsyon nan eta. Nan mwa Avril eta te kòmanse 
pataje done sou Pwogram Kontwòl Preskripsyon (PMP) avèk New Jersey pou plis 
anpeche estokaj ak revant sibstans kontwole danjre yo. Mwa pase sèlman, apati 14 pou 
rive nan 22 Avril, te gen plis pase 16,000 demann pou sibstans kontwole ki te fèt 
toupatou nan liy telefòn eta.  

Pou adrese sidozaj opyòd, kounye ki se koz prensipal lanmò aksidantèl nan New York, 
eta te kondwi yon efò agresif egalman pou rann naloxone disponib san yon 
preskripsyon nan famasi ki apwouve yo. Nan mwa Mas, DOH eta te pibliye òdonans 
pèmanans medikal a plis pase 700 famasi endepandan andeyò Vil New York, pèmèt 
famaasi sa yo distribye naloxone san yon preskripsyon. Aksyon an chita sou akò 
Gouvènè a avèk CVS ak Walgreens/Duane Reade nan Janvye 2016, pèmèt plis pase 
900 nan famasi sa yo pou rann naloxone disponib san preskripsyon nan tout eta.  
 
Depi 2006, pwogram distribisyon nalxone ak prevansyon sidozaj kominotè eta te enskri 
plis pase 225 pwogram anrejistre, sa ki te fòme plis pase 112,000 moun. Kòm yon 
rezilta, plis pase 3,500 sidozaj ki te ranvèse te dokimante, e yo te sove plis pase 1,500 
vi nan 2015 sèlman. Yo te fòme yon total plis pase 8,424 ofisyèl lapolis pou bay 
naloxone atravè pwojè sa yo, enkli 2,639 enstriktè. 
Gwoup Travay Ewoyin lan ap chita sou efò pase eta epi devlope yon plan konplè nan 
tout eta pou kraze sik adiksyon opyòd nan New York. Gwoup travay la ap idantifye 
fason pou elaji sansibilizasyon ewoyin ak adiksyon opyòd; amelyore efò prevansyon 
nan tout eta; ogmante aksè a tretman; ak amelyore sipò pou moun sila yo ki nan 
rekiperasyon. Pou jwenn plis enfòmasyon, tanpri vizite: http://combatheroin.ny.gov/. 
Wap jwenn plis enfòmasyon sou manm Gwoup Travay la pou mete fen nan Epidemi sa 
la. Reyinyon ki pwograme a pral afiche sou http://www.ny.gov/HeroinTaskForce. Pou 
bay kòmantè, imèl: herointaskforce@exec.ny.gov.  
 
Komisyonè NYS OASAS Arlene González-Sánchez te deklare, “Mwen vle remèsye 
Gouvènè Cuomo ansanm avèk Gouvènè Adjwen Hochul pou angajman ak dedikasyon 
yo pou adrese kriz adiksyon nan Eta New York. Avèk lidèchip yo ansanm avèk 
rekòmandasyon Gwoup Travay Ewoyin nan, nou pral anmezi pou ede Nouyòkè yo kap 
lite kont adiksyon. Nou pral travay pou asire ke tout Nouyòkè yo gen aksè a tretman 
adiksyon ak pou yo genyen sipò kontinyèt pandan tout rekiperasyon yo nan maladi 
adiksyon.” 
 
Komisyonè Sante Eta Dr. Howard Zucker te deklare, "Gouvènè Cuomo ansanm 
avèk Gouvènè Adjwen konprann enpòtans pou kolabore avèk lidè yo nan kominote a 
nan lit kont abi dwòg. Patnè nou yo –enkli paran, founisè swen sante ansanm avèk 
defansè – ap bay Gwoup Travay la enfòmasyon valab apati eksperyans pèsonèl yo ki 
pral ede nou lite kont epidemi abi ewoyin ak opyòd." 
 
Senatè Terrance Murphy te deklare, “Kòm epidemi ewoyin kontinye ap pwopaje 
toupatou nan eta nan yon nivo ki alamant, li enpòtan ke nou fè tout sa ki nan pouvwa 
nou pou pran aksyon transfòmasyon epi mete fen nan epidemi sa a. Mwen te vwayaje 
nan eta e mwen te ede nan mete aksan sou kriz sa, e mwen aplodi Gouvènè Cuomo 
paske li te kreye Gwoup Travay Eta New York sou Ewoyin ansanm avèk Gouvènè 
Adjwen Hochul pou travay yo avèk defans nan tout eta. Mwen pral kontinye sipòte 
angajman yo pou redwi kriz sa, pwoteje kominote yo epi sove lavi.” 

Senatè Andrew Lanza te deklare, “Jodia, nap diskite sou non sèlman youn nan 
pwoblèm ki pi enpòtan nan awondisman nou an, men yon kriz kap vekse eta ak peyi 
nou an. Staten Island te alavangad nan konbat epidemi sante sa pandan dènye ane ki 
sot pase yo – e nou konnen li pral yon apwòch kowòdone avèk lapolis, pwofesyonèl 
sante ansanm avèk edikatè yo pou mete fen nan fleyo a. Mwen remèsye Gouvènè 
Cuomo paske li te lanse Gwoup travay sa, e map rete tann pou m travay ansanm pou 
jwenn fason pou ogmante aksè a tretman, ranfòse finansman pou prevansyon adiksyon 
pou mete plis Nouyòkè sou yon chemen gerizon.”  
 
Manm Asanble Michael Cusick te deklare, “Sou lidèchip Gouvènè Cuomo, Eta New 
York te reponn agresivman a kriz sa a. Men kantite ka lanmò enpresyonan ak admisyon 
nan lopital akoz de sidozaj se prèv ke nou dwe fè plis bagay. Lè nou fè plis patenarya 
avèk Gouvènè a, kòlèg mwen yo nan eta ansanm avèk gouvènman lokal ak espesyalis 
yo nan domèn nan, nap pran yon nouvo apwòch pou jwenn solisyon ki pral ede 
Nouyòkè yo ki nan bezwen jwenn wout gerizon epi anpeche sila yo ki a risk pou yo pa 
tonbe nan move chemen an.”  
 
Manm Asanble Linda Rosenthal te deklaere, “Epidemi ewoyin ak opyòd nan Eta New 
York te penetre chak pati nan popilasyon. Mwen ankouraje pa angajman Gwoup travay 
la ansanm avèk Gouvènè Cuomo ak Gouvènè Adjwen Kathy Hochul paske yo restore 
fanmi ak kominote nou yo epi chanje sitiyasyon an. Mwen onore pou m rejwenn yo nan 
lit sa kont adiksyon mòtèl sa, e map rete tann pou m aplike rekòmandasyon gwoup 
travay la pou mete fen nan fleyo opyòd nan kominote nou yo yon fwa pou tout.” 
 
Avoka Distri Staten Island Michael MacMahon te deklare, "Lapolis lokal nou an jwe 
yon wòl enpòtan nan diminye sou itilizasyon dwòg ilegal, men yon repons kolaboratif ki 
soti bò kote pwofesyonèl sante yo, lidè lokal ansnam avèk sila yo ki te afekte pa 
adiksyon enpòtan pou kontwole epidemi ewoyin ki te kenbe kominote nou an. Gwoup 
Travay Gouvènè Cuomo sou Ewoyin ap ede Staten Island jwenn aksè a zouti ansanm 
avèk resous ke yo bezwen pou non sèlman kenbe itilizatè sibstans yo responsab, men 
pou bay tretman ak prevansyon adiksyon pou l pa rive toudabò. Sa a se yon lit ke nou 
ka epi dwe genyen men nou bezwen resous yo pou reyisi. Mwen fyè pou m wè Eta New 
York bati sou efò l pou diminye sou abi opyòd e mwen pa ka tann pou m wè strateji 
gwoup travay la ansanm avèk rekòmandasyon pou mete fen nan kriz sa a.” 
 
Prezidan Awondisman Staten Island James Oddo, “Tout nivo nan gouvènman 
angaje nan efò tout moun pou devlope solisyon konpreyansif ki baze sou kominote pou 
konbat adekwatman kriz sa a. E, pa gen okenn erè, nou nan mitan kriz la. Nou bezwen 
resous ansanm avèk tout atansyon ak espesyalite vil, eta, ansanm avèk gouvènman 
federal la. Mwen remèsye Gouvènè Cuomo paske li angaje tout Administrasyon an pou 
ede rezidan Staten Island yo ki toupre lanmò akoz adiksyon.”  
 
Nouyòkè yo ki gen difikilte avèk yon adiksyon, oswa ki gen paran ki gen difikilte, ka 
jwenn èd ak espwa lè yo rele Liy HOPE Eta nan 1-877-8-HOPENY (1-877-846-7369) 
oswa lè yo tèks HOPENY (Kòd kout 467369). Pou w jwenn yon founisè tretman twoub  

abi sibstans ke OASAS-sètifye lè ou itilize Tablo OASAS pou disponibilite Kabann  
oswa lè ou vizite paj wèb NYS OASAS Jwenn Èd. Pou ede nan jwen swen ak 
pwoteksyon asirans, vizite paj Access Treatment sou sitwèb OASAS. 
 
Pou w jwenn yon fòmasyon pou ranvèse sidozaj naloxone toupre w, vizite paj Sant 
Tretman Adiksyon OASAS ak fòmasyon sou prevansyon sidozaj opyòd. Vizite 
www.combatheroin.ny.gov pou w jwenn plis enfòmasyon sou adrese ewoyin ak abi 
preskripsyon opyòd, enkli yonTwous Zouti Tab Kwizinpou ede kòmanse konvèsasyon 
an sou siy avètisman adiksyon ak kote pou w jwenn èd. Pou w jwenn zouti anplis pou 
itilize nan fason pou pale avèk yon jèn moun pou anpeche minè yo bwè alkòl oswa 
itilize dwòg, vizite sitwèb Talk2Prevent Eta. 

